
శృంగారశాకుంతలము






ఉ. వారని మంచు పైఁ బొదివి వచ్చినపోయినచొప్పు మాసిన

     న్భూరినఖాగ్రముక్తమయి పొల్పగు ముత్తెపుఁజాలు వెట్టఁగా

     దా రటు లేగి కాంతురు హతద్విపకేసరివాససీమలన్

     వీరకిరాతు లద్రివనవీథుల సింగపువేఁట లాడుచున్.104

ఉ. మానము దప్పకుండ నసమానదరీముఖరాయమానహే

     లానిలపూర్ణరంధ్రనిచయంబయి కీచకరాజి మ్రోయఁగా

     నానగరాజు కిన్నరుల యంచితగానవినోదవేళలన్

     దా నొకవాసికాఁడువలెఁ దక్కఁగ నూల్కొనఁజేయు తానముల్.
105

క. ధరణీధరసానుతటములు

     పరిమళవంతములు సేయుఁ బాయక యెపుడున్

     గరికండూయననిస్సృత

     సరళక్షీరప్రసూతసౌరభలహరుల్.

ఉ. బింగపుఱాలుగా హిమము పేరిన యగ్గిరిత్రోవ దుర్వహో

     త్తుంగకటీకుచాలసవతు ల్తురగాస్యలు సంచరించుచో

     నంగుళిపార్శ్వభాగముల కార్తి యొనర్చినఁగాని యయ్యెడ

     న్జంగలు చాఁచి మందగమనంబున కొందగనీ రపాయముల్.
107

సీ. ఏదేవినఖరోచు లిందురేఖలభంగిఁ

                    బ్రవహించు నోంకారపాదపీఠిఁ

     గొమరొందు నేదేవికుడివంక నర్ధప

                    ల్లవితశంకరరూపలలితముద్ర

     ఏదేవియందు బ్రహ్మాదులీడని నతా

                    వృత్తిఁ దాల్తురు కల్పవిరమవేళ

     జనియించు నేదేవి శాంభవీవిలసన

                    శ్రీశతాంశమున వైరించసృష్టి

తే. కన్నుసన్నల నేదేవికడఁ జరింతు

     రఖిలదిక్పాలశుద్ధాంతహరిణనయన

		 ఈ పేజీలో చివరి మార్పు 8 అక్టోబరు 2021న 22:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

